	               ՀԻՄՆԱՎՈՐՈՒՄ

 <<ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԼԱՆԴՇԱՖՏՆԵՐԻ ՊԱՀՊԱՆՈՒԹՅԱՆ, ԿԱՌԱՎԱՐՄԱՆ ՈՒ ՊԼԱՆԱՎՈՐՄԱՆ ՌԱԶՄԱՎԱՐՈՒԹՅՈՒՆԸ ԵՎ ԴՐԱՆԻՑ ԲԽՈՂ ԱՌԱՋՆԱՀԵՐԹ ՈՒ ՄԻՋՆԱԺԱՄԿԵՏ ՄԻՋՈՑԱՌՈՒՄՆԵՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱUԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ

	1.
	Անհրաժեշտությունը

	
	Նախագծի մշակումը պայմանավորված է Հայաստանի Հանրապետության կողմից 2004թ. մարտի 9-ին վավերացրած «Լանդշաֆտի Եվրոպական Կոնվենցիայով» ստանձնած պարտավորությունների կատարման անհրաժեշտությամբ, համահունչ է  ՀՀ կառավարության 2011 թվականի նոյեմբերի 17-ի նիստի N45 արձանագրային որոշման 16-րդ կետով հավանության արժանացած Հայաստանի Հանրապետության լանդշաֆտի ազգային քաղաքականության իրագործման հիմնադրույթներին և նախատեսված է ՀՀ կառավարության 2011 թվականի մարտի 24-ի N308-Ն որոշման հավելվածի 4 կետով


	2.
	Ընթացիկ իրավիճակը և խնդիրները

	
	Արդյունաբերության, էներգետիկայի, տրանսպորտի և այլ  ոլորտների զարգացումները, բնական պաշարների արդյունաբերական արտահանման ծավալների աճը, գերուրբանիզացիայի հաստատուն միտումները առաջացրել են այնպիսի գլոբալ մարտահրավերներ, ինչպիսիք են բնական ռեսուրսների սպառման վտանգը, էկոլոգիայի վատթարացումը, կլիմայի փոփոխությունները,  լայնամասշտաբ բնական և տեխնածին աղետները: Մարդու ակտիվ գործունեության արդյունքում  ձևափոխվում են լանդշաֆտները, կորցնելով իրենց առանձնահատկությունները և կարևոր բնութագրերը: Միևնույն ժամանակ, կոնվենցիայի գաղափարախոսությանը համաձայն, լանդշաֆտը դա մարդու կողմից ընկալվոց տարածք է, որի հատկությունները կյանքի որակի,  անհատական և սոցիալական բարեկեցության և երկրի կայուն զարգացման երաշխիք են: Այդ իմաստով կարևոր են ոչ միայն առանձնահատուկ արժեք ունեցող լանդշաֆտները, այլ նաև առօրյա միջավայրը և լքված և անօգտագործելի տարածքները: 

	3.
	Տվյալ բնագավառում իրականացվող քաղաքականությունը

	
	Վերջին տասնամյակի ընթացքում Հայաստանում իրականացվել են մի շարք հետևողական քայլեր` ուղղված լանդշաֆտային խնդիրների բացահայտմանը, վերլուծությանը և ազգային քաղաքականության հիմքերի ստեղծմանը: Փուլային քայլերն ամրագրվել են համապատասխան իրավական ակտերով: Միջազգային համագործակցության շրջանակներում կազմակերպվել են տարածական պլանավորման և լանդշաֆտային խնդիրների քննարկմանը նվիրված սեմինարներ, որոնք օգտակար էին լանդշաֆտների հանդեպ մասնագետների և հասարակության ուշադրությունը բևեռելու առումով: 

2004 - 2011 թվականների ընթացքում Հայաստանում Լանդշաֆտի Եվրոպական կոնվենցիայի իրագործման շրջանակներում ընդունվել են մի շարք իրավական ակտեր, որոնցով ամրագրվել են լանդշաֆտային քաղաքականության կարևոր ուղղությունները, մասնավորապես, ստեղծվել է Հայաստանում Լանդշաֆտի Եվրոպական Կոնվենցիայի իրագործման աշխատանքները համակարգող միջգերատեսչական հանձնաժողով, հաստատվել է Հայաստանի Հանրապետության պարտավորությունների կատարման 2011-2012 թթ միջոցառումների ծրագիրը, հավանության են արժանացել Հայաստանի Հանրապետության լանդշաֆտի ազգային քաղաքականության իրագործման հիմնադրույթները, լանդշաֆտային հիմնախնդիրների ներառման նպատակով լրացումներ են կատարվել քաղաքացիական ծառայության վերապատրաստման դասընթացներում, համապատասխան քաղաքացիական ծառայողների պաշտոնների անձնագրերում լրացնվել է Կոնվենցիայի իմացության վերաբերյալ պահանջը, սահմանվել է Հայաստանի Հանրապետության լանդշաֆտի մրցանակ:

	4.
	Կարգավորման նպատակը և բնույթը

	
	Լանդշաֆտային ռազմավարության նպատակն է լանդշաֆտների պահպանության, կառավարման և պլանավորման միջոցով Հայաստանում որակյալ կենսամիջավայրի ստեղծումը, ապրելու համար բարենպաստ և էսթետիկական տեսանկյունից արժեքավոր բնակավայրերի ձևավորումը:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ քաղաքաշինության նախարարության կողմից:

	6.
	Ակնկալվող արդյունքը

	
	Ապրելու, աշխատելու և հանգստի  համար բարենպաստ, հարմարավետ,անվտանգ և գրավիչ միջավայր, որը կնպաստի մարդու ֆիզիկական և հոգևոր առողջությանը, առանձին բնակավայրերի և ամբողջ երկրի կայուն զարգացմանը

	7.
	Այլ տեղեկություններ 

	
	Նախագիծը մշակվել է միջազգային փորձի ուսումնասիրության հիման վրա և հաշվի առնելով Եվրոպայի Խորհրդի նախարարների կոմիտեի կողմից ընդունված «Լանդշաֆտի Եվրոպական Կոնվենցիայի իրականացման գերակա ուղղությունները» հանձնարարականը [CM/Rec(2008)3].

<<Հայաստանի Հանրապետությունում լանդշաֆտների պահպանության, կառավարման ու պլանավորման ռազմավարությունը և դրանից բխող առաջնահերթ ու միջնաժամկետ միջոցառումներին հավանություն տալու մասին>> ՀՀ կառավարության որոշման  ընդունման կապակցությամբ պետական բյուջեում ծախսերի ավելացման և նվազեցման անհրաժեշտություն չի առաջանում:

<<ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԼԱՆԴՇԱՖՏՆԵՐԻ ՊԱՀՊԱՆՈՒԹՅԱՆ, ԿԱՌԱՎԱՐՄԱՆ ՈՒ ՊԼԱՆԱՎՈՐՄԱՆ ՌԱԶՄԱՎԱՐՈՒԹՅՈՒՆԸ ԵՎ ԴՐԱՆԻՑ ԲԽՈՂ ԱՌԱՋՆԱՀԵՐԹ ՈՒ ՄԻՋՆԱԺԱՄԿԵՏ ՄԻՋՆԱԺԱՄԿԵՏ ՄԻՋՈՑԱՌՈՒՄՆԵՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱUԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

<<Հայաստանի Հանրապետությունում լանդշաֆտների պահպանության, կառավարման ու պլանավորման ռազմավարությունը և դրանից բխող առաջնահերթ ու միջնաժամկետ միջոցառումներին հավանություն տալու մասին>> ՀՀ կառավարության որոշման ընդունման կապակցությամբ  այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում: 

